
GOUVENE CUOMO ANONSE MTA PRAL SISPANN SEVIS ANVAN OURAGAN
SANDY
Sispansyon Sevis Tren, Otobis ak Tren Banlye Annod Ap Komanse a 7 p.m.

Sistéem Transpo a Dwe Sispann pou Pwoteje Kliyan yo, Anplwaye yo, ak Ekipman

Siveye mta.info ak rezo medya yo, epi Rele 511 pou jwenn Dénye Enfomasyon yo sou Sevis
Transpo a

Jodi a, Gouvene Andrew M. Cuomo te anonse Metropolitan Transportation Authority (MTA)
pral komanse sispann tout sevis tren, otobis ak tren banlye dimanch pou pwoteje kliyan yo,
anplwaye yo ak ekipman yo pandan Ouragan Sandy ap pwoche.

Sistém banlye Vil New York ap komanse sispann sevis la apre 7 p.m., epi sistem otobis Vil New
York nan dezedtan apre. Metro-North Railroad ak Long Island Rail Road ap komanse tren final
yo a 7 p.m. Tren ak estasyon tren yo ap femen apre dénye tren yo.

Kliyan ki bezwen vwayaje jodi a ta dwe fe sa san pedi tan, epitou yo pa ta dwe rete tann denye
tren oswa denye otobis la ale. Nenpot moun ki pa ale kote yo vle a anvan 7 p.m. ap gen risk pou
bloke lé sevis la sispann. Sevis Transpo Komen Vil New York ak LIRR ap aksepte kat abonman
youn pou lot pou fasilite pwosesis pou kliyan yo retounen lakay yo.

Gouvene Cuomo di konsa, “Sistém transpo a se fos enpotan rejyon Vil New York, epi sispann
tout sévis la pa yon etap m ap fé konsa. Men kenbe Nouyoke yo an sekirite se premye priyorite a,
epi pi bon fason pou fé sa se asire yo pa nan fason pou pran domaj anvan gwo van fo yo kapab
komanse fe dega nan tren yo ak nan otobis yo.”

Plan MTA pou Ouragan an mande pou sispann sevis yo kék édtan anvan van 39 mph ak van ki pi
o yo rive. Sa bay ekip MTA yo tan pou prepare otoka yo, otobis yo, tinel y, lakou yo ak bilding
YO0 pou tanpét la, answit pou yo retounen san pwoblém. Yo prevwa van 39 mph ak van ki pi fo
pral rive nan rejyon metwopoliten an pandan komansman maten lendi.

Prezidan ak Direkte Jeneral MTA, Joseph J. Lhota, di konsa, “MTA te pwouve li kapab sispann
sévis nan yon mannye annod lé li te fé sa ane pase pou Tanpét Twopikal Irene, epi nou te rafine
Plan nou pou Ouragan an depi lé sa a pou ede nou prepare pou Ouragan Sandy. Tanpét sa a ap fé
ravaj nan MTA, men prekosyon nou pran kounye a ap pémeét nou retounen nan aktivite nou pi vit.”

MTA gen plizye jou ki pare pou posiblite kondisyon sa yo ta lakoz yon sispansyon sévis avek

preparasyon ekipman pou bay sekou, netwayaj zon drenaj, deplasman veyikil nan zon ki gen
altitid ba nan otobis yo ak nan lakou tren yo, epi femti kek pwen aksé nan tinél yo.

Yo pa konnen dire sispansyon sevis la, epi pa gen kalandriye pou re-louvri sevis la. Y ap rebay
sevis yo selman lé pa gen pwoblém pou fé sa, apre enspeksyon tout ekipman ak chemennfeé yo
avek anpil prekosyon. Menm avék pi piti domaj la, yo prevwa sa pral yon pwosesis ki long.

“Train to the Game” espesyal Metro-North Railroad pou jwe Jets jodi a nan Meadowland te
anile. Kliyan ki retounen vit nan Estasyon Penn apre finisman jwet la ap jwenn aranjman nan
sevis MTA pou ale a 7 p.m.

Vwayaj Access-A-Ride pou Kite vil la pwograme selman jiska 12 p.m. jodi a, epi vwayaj pou
retounen yo ap kontinye jiska 5 p.m. Nenpot vwayaj ki te pwograme anvan apre tan sa a, ansanm
avek vwayaj regilye yo, anile.

Staten Island Railway ap eseye kontinye opere jouk lé Staten Island Ferry sispann sevis la, pou li
kapab pa bloke okenn kliyan nan teminal feri a. Men, chemennfé a p ap opere si yo kwe
kondisyon yo pa bon.

Kliyan ak medya yo ta dwe toujou ale nan sitweb mta.info, oswa yo ta dwe 511 pou yo jwenn
dénye enfomasyon sou sevis la.
ittt

W ap jwenn ot nouvel nan sit web www.governor.ny.gov

Haitian Creole



